
’inai’a’erian

ka kakedrian anan aken namaluljaluljay amen, tu tazua inika liyaw a
lami a tja kakanen, nu vai’ amen a itageci, medjama men a paceged, itja
unem a milingan a nia sigacaljan, pecungu anan aken a pakasangas tua sema
gaku, nu i vecekadan anga gadaw tjumaq amen a kincengelj masukincengelj
amen cemi’el amen a semagaku. patje sepatj a milingan vai’ anga men i
gaku sa masengseng ta sengsengan itjumag, pinangalj anga nikina a nia
sengsengan, a ti ’a’a tjavulung a vavayan ’emesa, ljemice’ ta *asiw sa ku
satjatjan, a itjatjan pungpungpungi tutazua, cemvucevud a zaljum a kemasi
taladj ta gipu, nu sematjatjan *emacu aken tu drusa ta bakicu a sitalaw ta
zaljum, kimaya pulima pacacikel a venacaq ta zaljum mapeljuqg aza nia
papuzaljuman a salang.

numapeljuq anga salang, zemizariz aken ta ’asiaw, ayatua ’a’udralan
za ’ini’asiw ni ama, inia ku lemuin a venecilj, inika saigu aken a semeljudj
ta tja’it, avansika u sialap ta sipalupulupu ni kama a magi, ’edri’eri za magi,
inadjug ni ama tu nia sice’aw, tu tazua tapuluq anan a u cavilj, lja’ua liyaw
anga u kinasaigu a sengsengan. nu niciubi vai’a en a sema can a kicandri tu
sipaveli, tutazua nu ta tjingtjing tjelu a pa’iyaw, nuaya izua tu tapulug a

pa’iyaw a ku pinaveliyan ta cangdri, izua uta vai’amen kata u qgali a

semapana a kiquang, a nia turivecan avan a sinansankaku a aray na
ramaljeng, liyaw a nia djinameq sa nia galugaluten, a ku vatjang u ’acuin a
tjumaq,’esain ni ina, calaing sa taudi ta suantu, ’amangulj, ljameljam,
sepulingelingetj a nguljingulj na taljumayar.

izua tu ita gadaw vai’ amen a ’iquay Kati ina, u kaka tjaljalja’ a
vavayan, azua quay sedjelj a djuidjui, ljevavaw en a kiquay manu matjani
aken, ljakua ika nagemaung aken ta sagetjuan. na’iaya men tu tjalu, ka nia
sipaveli djemaljun tu limaiday. izua uta *icakaw en a semagadu a kilang,
tutazua inia male’utj ta gatjuvi ta pangac ta sacemel, macidiljaen i
cemeceml, liaw u djinuma’ a lang,’asipaveli kimaya ita kuzulj maleva ti ina.

cug aken a kemasi ’a’edrian , tjuruvu amen a mare’a’a, pupicul
a ’ipaisu ti ama, saka macaqu a semegetj ta paisu ti ina, nu tja kavuljen ta
pa’iyaw tu sicekaw, ini’a selaing amen, kaqgiljian tjen “ne’a” aya qivu.
kamagacuvung amen, givu ti ina tu semanumag, mintjus ti ama mavarung tu
pa’asinu ta paisu, ljakua zemangal ti ina tu semantapaw, ini’a tjemaula ta
vinarung a pacugan. maitazua semanumag men ta vaguan, nia pina’aruqilji
ti ina, manu sinegetj inia na’isedjam amen ta ginku. sini’inemenem amen ni

Ina tua nia manguagan a pitjaivililj.

